
Pwogrè Pitit Ou

FASON POU PREPARE ELÈV  
YO POU YO GEN SIKSÈ NAN

Yon resous paran pou konprann sa pitit ou  
ta dwe aprann ak kapab fè ane sa a, ak sijesyon  

ki itil pou kore aprantisaj pitit ou lakay ou.

Nou dwe sa pou timoun nou yo pou asire yo resevwa yon edikasyon k 
ap prepare yo pou yo fè pwogrè nan yon ekonomi global ak nan lavi 
sivik. Se rezon sa a ki fè Connecticut te monte nivo a epi te bay yon 

nouvo plan ansèyman ki pral prepare timoun nou yo pou kolèj ak karyè. 
Nouvo plan nou an, Nòm Debaz Connecticut (Connecticut Core Standards) 
fikse egzijans pou aprann pou sa elèv nou yo ta dwe aprann ak kapab fè 
nan chak nivo klas yon fason nan moman y ap diplome nan lekòl segondè 
yo pare pou yo gen siksè nan kolèj ak nan travay. Pwofesè ak edikatè lokal 
yo ap chwazi epi devlope dokiman pwogram akademik lan ak plan leson an.

Nouvo règ pou evalye siksè elèv yo
Avèk nouvo egzijans sa yo pou aprantisaj la, Connecticut bezwen nouvo 
fason pou evalye pwogrè elèv yo. Evalyasyon Smarter Balanced ranplase 
ansyen egzamen leta, Tès Metriz Connecticut [Connecticut Mastery Test 
(CMT)], pou Klas 3yèm–8yèm Ane nan lang ak literati anglè ak matematik. 
Nan nivo lekòl segondè, tout elèv klas 11yèm ane yo ap pran SAT kounye a 
alaplas egzamen Smarter Balanced, ki te ranplase Egzamen Pèfòmans Ak-
ademik Connecticut (Connecticut Academic Performance Test), oswa CAPT. 
Anplis wòl tradisyonèl li nan yon egzamen pou antre nan kolèj, yo te restrik-
tire SAT pou amonize avèk nòm pou prepare pou kolèj ak karyè. Oumenm ak 
pitit ou ap tande plis enfòmasyon sou SAT nan ane k ap vini yo. 

Avèk nouvo tès yo, elèv yo ap resevwa nouvo nòt. Rezilta Smarter Balanced 
pral diferan. Nan anpil ka, nòt yo ap sanble pi ba nan tès Smarter Balanced 
pase sa yo itilize anpil pou wè nan ansyen egzamen leta yo. Sa pa vle di elèv 
yo ap aprann mwens. Olye sa, li montre nou monte nivo a pi wo.

Leta yo ki te fè tranzisyon nan nòm ki pare elèv yo pou kolèj ak karyè te gen pi 
piti nòt pou premye ane, men yo te gen kèk amelyorasyon tou ane-apre-ane. 
Pa egzanp, nan Kentucky, pousantaj elèv ki diplome nan lekòl segondè epi 
ki pare pou kolèj ak karyè te ogmante ant 38% ak 62% nan sèlman katran.

Sa vle di, okòmansman, mwens elèv Connecticut ka resevwa nòt nan nivo 
siperyè yo. Men nou espere elèv nou yo ap ka leve defi a, paske yo toujou 
fè sa.

Vrè ladrès
Nòm Debaz Connecticut konsantre sou panse kritik ak solisyon pwoblèm—
ladrès elèv yo bezwen pou yo gen siksè nan kolèj ak karyè. Yo bay evalyasyon 
Smarter Balanced sou òdinatè, epitou evalyasyon sa yo la pou evalye ladrès 
elèv yo nan konpreyansyon lekti, redaksyon, ak kesyon matematik ki egzije 
pou elèv yo montre yo konprann matyè a toutbon—pa senpleman nwasi yon 
ti boul.

Smarter Balanced pral ede paran yo ak pwofesè yo pi byen konprann fason 
elèv yo ap pwogrese, sa k ap montre kote elèv yo gen pwen fò ak kote elèv 
yo bezwen èd siplemantè. 

Matematik

• Pitit ou te aplike sa li konnen sou to 
(tankou kantite mil pou chak èdtan) 
ak pwopòsyon (relasyon ant de nonb) 
pou detèmine si de (2) kantite nan yon 
relasyon pwopòsyonèl (gen to oswa 
pwopòsyon ekivalan). 

• Pitit ou te itilize pwopòsyonalite pou li 
rezoud anpil kalite pwoblèm pou-
santaj, tankou pwoblèm ki gen rabè, 
enterè, taks ak poubwa.  

• Pitit ou te trase graf relasyon pwo-
pòsyonèl epi li konprann to initè 
(kantite pou 1) yon fason enfòmèl 
kòm yon mezi pant (enklinezon) dwat 
asosye a.

• Pitit ou te rezoud pwoblèm mo ki gen 
anpil etap. Pou fè sa, li te adisyone, 
soustrè, miltipliye, ak divize nonb ra-
syonèl ki pozitif ak negatif nan nenpòt 
fòm (nonb antye, fraksyon, oswa nonb 
desimal). 

• Pitit ou te rezoud vrè pwoblèm ki 
kapab prezante avèk yon inegalite 
tankou x > 8 oswa yon ekwasyon 
tankou 1/4 (x + 5) = 21 lè li te reponn 
kesyon: “Ki nonb x fèt pou yo pou fè 
deklarasyon sa a vrè?”

• Pitit ou pral rezoud vrè pwoblèm ak 
pwoblèm matematik ki gen ladan 
sipèfisi (espas andedan) ak sikonferans 
(distans toutotou) yon sèk, sipèfisi 
objè ki gen de (2) dimansyon tankou 
triyang, ak volim (kapasite andedan) ak 
sipèfisi (total tout espas andedan) objè 
ki gen twa (3) dimansyon tankou bwat.

• Pitit ou pral itilize ak evalye pwobabilite 
pou evènman senp (chwazi yon 4 pami 
yon je kat) ak evènman konpoze (pran 
yon 5 epi answit yon 2 nan je kat).

Lang ak Literati Anglè

• Pitit ou te site pyès prèv lè li t ap anal-
ize yon tèks.

• Pitit ou te konpare ak opoze yon istwa 
ekri, yon pyès teyat oswa powèm 
nan yon vèsyon odyo, ki filme oswa 
mizansèn.

• Pitit ou te idantifye ak evalye sèten 
afimasyon ak rezònman ki nan yon 
tèks.

• Pitit ou te konpare ak opoze anpil 
kalite tèks, tankou powèm, istwa, ak 
woman istorik.

• Pitit ou te detèmine kijan chwa mo 
yon otè afekte sans ak ton yon tèks.

• Pitit ou te pwodui redaksyon ki apwo-
priye nan sa l ap gen pou fè, objektif, 
ak odyans.

• Pitit ou te itilize teknoloji pou pwodui 
ak pibliye redaksyon ki konekte avèk 
sous yo.

• Pitit ou te fè pwojè rechèch kout pou 
li reponn yon kesyon, pou li dedui 
enfòmasyon nan anpil sous dyab

• Pitit ou te ajoute milti-medya ak vizyèl 
nan prezantasyon yo pou ede li sipòte 
rezilta li yo.

• Pitit ou te patisipe nan diskisyon nan 
klas sou anpil kalite tèks ak sijè kote 
elèv la prepare pou fè referans nan 
prèv ki nan yon tèks lè l ap diskite 
sou lide,  pou re-afime lide lòt moun, 
epitou pou li konprann lòt lide yo.

Tanpri sonje: Tèks la se materyèl enprime 
(liv, jounal, magazin) ak grafik, desen, ak 
milti-medya tankou anrejistreman odyo  
oswa vizyèl.

Sa Pitit Ou Te Aprann nan Klas 8yèm Ane

Matematik

• Pitit ou pral apwofondi ak aplike kon-
preyansyon li nan konsèp matematik 
anvan yo nan Klas matènèl-8yèm ane.

• Pitit ou pral kreye ak rezoud ekspre-
syon (relasyon avèk nonb ak lèt san 
siy egal) ak ekwasyon (relasyon ki gen 
nonb ak lèt avèk yon siy egal) ki dekri 
vrè sitiyasyon yo. 

• Pitit ou pral kreye ak entèprete graf ak 
aplikasyon yo.

• Pitit ou pral itilize rezònman aljeb-
rik ak jewometrik pou prezante vrè 
sitiyasyon yo.

• Pitit ou pral konprann règ pwobabilite 
epi l ap itilize yo pou entèprete done 
epi evalye rezilta desizyon yo. 

• Pitit ou pral distenge korelasyon 
(relasyon) ak relasyon kozalite (sa ki 
gen yon efè yon sou bagay.)

• Pitit ou pral entèprete graf kòm relas-
yon ant de varyab oswa siyifikasyon 
estatistik ki gen pou wè ak de varyab.

Lang ak Literati Anglè

• Pitit ou pral li travay literati deprè epi 
ki konplèks sou plan kritik, epitou 
pitit ou pral tèks ki bay anpil en-
fòmasyon.

• Pitit ou pral entèprete sa li fè lekti sou 
li a epi l ap prezante yon analiz ki baze 
sou egzanp ak prèv nan tèks la.

• Pitit ou pral analize fason chwa yon 
otè kreye efè tankou mistè, tansyon 
oswa sipriz.

• Pitit ou pral li tèks ki reprezantan 
anpil tan, kilti, ak vizyon lemonn. 

• Pitit ou pral analize konsekans chwa 
lemonn sou sans ak ton.

• Pitit ou pral idantifye si agiman ki nan 
yon tèks gen rezònman ki valab ak 
prèv ki ase.

• Pitit ou pral ekri analiz literè, rapò, 
ak rezime avèk lide lojik ki byen kore 
avèk enfòmasyon enpòtan, egzanp, ak 
detay.

• Pitit ou pral evalye kredibilite ak 
presizyon sous yo.

• Pitit ou pral fè pwojè rechèch akoutèm 
ak alontèm pou reponn yon kesyon 
oswa pou rezoud yon pwoblèm.

• Pitit ou pral itilize teknoloji nan 
prezantasyon pou amelyore konprey-
ansyon li nan rezilta yo, prèv yo, epi 
pou ajoute enterè.

Tanpri sonje: Tèks la se materyèl enprime 
(liv, jounal, magazin) ak grafik, desen, ak 
milti-medya tankou anrejistreman odyo  
oswa vizyèl.

Sa Pitit Ou Pral Aprann nan Klas 9yèm Ane

Fason Ou Kapab Ede Pitit Ou

Matematik

• Ankouraje pitit ou pou li pèsistan lè ou fè pitit ou sonje matematik egzije 
pasyans, pratik, ak tan pou panse ak reflechi.

• Montre pasyan pou etid matematik pitit ou.

• Ankouraje pitit ou pou li poze pwofesè a kesyon swa pandan oswa apre klas la.

• Ankouraje pitit pou li revize nòt klas li chak swa epi pou li analize repons pou 
pwoblèm difisil yo pou li travay annaryè epitou pou li detèmine kijan li te 
jwenn solisyon an.

• Remake fason moun ki nan vrè monn lan itilize ak aplike matematik chak jou 
epitou montre egzanp yo pou pitit ou.

Lang ak Literati Anglè

• Li tèks ki bay enfòmasyon epi diskite sou yo avèk pitit ou tankou jounal, mag-
azin, manyèl teknik, oswa atik sou sante, syans ak syans sosyal.

• Konpare epi opoze film ak videyo avèk liv lekti anvan yo. Diskite avèk pitit ou 
sou ki vèsyon ki pi bon. Pitit ou ta dwe itilize prèv pou kore reklamasyon li yo.

• Gade bilten nouvèl avèk pitit ou epi answit diskite sou dènye sijè oswa evèn-
man yo. Ankouraje pitit ou pou li ekri lèt pou li mande enfòmasyon oswa fè 
lwanj pou aksyon yon moun ki nan bilten enfòmasyon an. 

• Ankouraje pitit ou pou li fè ou konnen sa li panse sou pwoblèm, liv, ak film. 
Pitit ou ta dwe kore afimasyon yo avèk prèv. 

• Pran avantaj teknoloji epi fè pitit ou itilize Entènèt pou li fè rechèch sou sijè ki 
enterese li.

• Analize vilaj oswa vil oswa yon kote ki enterese ou depi ou li ak fè rechèch, 
vizite, oswa fè entèvyou avèk istoryen lokal. Ankouraje elèv lekòl segondè ou 
pou li fè yon videyo ki kapab sèvi kòm yon reklam pou sèn nan.

• Poze pitit ou kesyon sou enterè li pou objektif ak karyè li pidevan. Ede pitit ou 
fè rechèche pi rasanble anpil kalite sous enfòmasyon sou opòtinite pou kolèj ak 
karyè epi answit pran desizyon ki baze sou enfòmasyon.



6 117 8 9 10

Resous

Matematik

Khan Academy
Sitwèb sa a bay yon gwo bibliyotèk kontni ki fasil pou itilize pou matematik klas 
matènèl-12yèm ane. Elèv yo kapab pratike nan ritm pa y epitou yo kapab itilize 
pwoblèm ak videyo konvèsasyonèl nan nenpòt òdinatè ki gen Entènèt. 
https://www.khanacademy.org/commoncore

Matematik avèk Ilistrasyon 
Sitwèb sa a bay devwa matematik, solisyon devwa yo, ak kòmantè sou fason 
devwa yo jistifye nòm matyè a. Sitwèb sa a bay videyo ak pòtre ki jistifye pratik 
matematik.  http://www.illustrativemathematics.org

Lang ak Literati Anglè

ReadWriteThink
Sitwèb sa a ki jwenn sipò Komite Nasyonal Pwofesè Anglè (National Council of 
Teachers of English) ak Asosyasyon Entènasyonal Lekti (International Reading 
Association) gen resous pou paran yo ki gen ladan aktivite redaksyon pwojè, 
balado, sitwèb konvèsasyonèl pou itilize pou konpozisyon, ak anpil kalite lòt 
sous.  http://www.readwritethink.org/parent-afterschool-resources/

NEWSELA
Sitwèb sa a bay elèv yo atik non-fiksyon ki enteresan anpil epi ki modifye 
chak jou. Chak atik bay yon chwa senk (5) nivo lekti diferan, pou fè li kòrèk 
senpleman pou chak timoun.  https://newsela.com/

